
Beartas i leith camchuairteanna

Tá an Chomhairle Ealaíon tar éis glacadh le beartas nua i leith camchuairteanna a chuirfear i bhfeidhm sa tréimhse sé bliana 2010-2015. 

Bíodh is go n-aithnítear go mbeadh roinnt buntáistí ann de thoradh beartas camchuairteanna a bheadh maoinithe go maith, is mian leis an gComhairle tús áite a thabhairt do riachtanais an lucht féachana réigiúnaigh.  Is é príomhchuspóir bheartas na Comhairle Ealaíon i leith camchuairteanna ná a chinntiú go mbeidh rochtain ag lucht féachana agus éisteachta réigiúnacha ar roinnt foirmeacha ealaíon ardchaighdeáin.  
Is í príomhbhéim an bheartais seo ná go gcuirfeadh an Chomhairle Ealaíon tacaíochtaí faoi leith ar fáil do chamchuairteanna atá dírithe ar an lucht féachana.  Sa chomhthéacs seo is é an míniú a thugtar ar chamchuairteanna atá dírithe ar an lucht féachana ná go mbeadh na daoine atá páirteach sna camchuairteanna freagrach as lucht féachana a chur ar fáil le haghaidh obair na camchúirte.  Tá réamhriachtanas san fhreagracht seo go socródh gach duine atá páirteach iontu cad iad na róil faoi leith atá acu ó thaobh cheisteanna ealaíonta agus margaíochta agus go mbeidís sásta rioscaí tráchtála an fiontair a roinnt eatarthu.    

Beidh ceithre ghné ann maidir le cur i bhfeidhm an bheartais sin:  

1. scéimeanna camchuairteanna: a chuirfidh maoiniú aonuaire ar fáil le haghaidh tionscadal camchuairteanna i foirmeacha sonraithe ealaíon;

2. tacaíochtaí teicniúla: a chuirfidh réimse tacaíochtaí breise ar fáil a bheidh leagtha amach le feabhas a chur ar chleachtas léiritheoirí agus láithreoirí maidir le camchuairteanna; 

3. príomh-mhaoiniú léirithe: a chinnteoidh go rachaidh compántais roghnaithe léirithe ar chamchuairteanna mar dlúthchuid den socrú mhaoinithe atá acu leis an gComhairle Ealaíon; 

4. príomh-mhaoiniú láithreoireachta: a chinntiú go n-úsáidtear céatadán den mhaoiniú a tháirgeann an Chomhairle Ealaíon d’ionaid réigiúnacha chun clár oibre gairmiúil camchuairte a chur i láthair.

Is éard a tharlóidh i ndáiríre ná go ndéanfar mionathruithe ar na ceithre eilimint sin ar bhealach a léireoidh an bhéim a leagtar ar chamchuairteanna sna foirmeacha ealaíon éagsúla.  Déanfar cur síos mion ar na sonraí ag an tús agus déanfar é a fhorbairt i gcaitheamh an tionscadail sé bliana trí chritéir a leagadh síos, nuair is cuí sin, agus thrí chaidreamh le heagraíochtaí maoinithe, le healaíontóirí, le cleachtóirí agus le páirtithe leasmhara eile.  

Cuirfidh an Chomhairle airgead ar fáil chun tacú le cur i bhfeidhm an bheartais i leith camchuairteanna i gcomhthéacs na n-acmhainní foriomlána atá aici.     

Tá sé ráite i gCuspóir 3 de chuid straitéis na Comhairle Ealaíon Comhpháirtíocht ar son na nEalaíon go bhfuil an Chomhairle tiomnaithe: Cur ar a gcumas do dhaoine blaiseadh de na healaíona traidisiúnta ar bhonn níos fearr agus níos fairsinge.
Aithníonn an Chomhairle Ealaíon de thoradh an chuspóra sin a thábhachtaí is atá sé rochtain a chur ar fáil ar chleachtais ealaíne ardchaighdeáin. 

Aithníonn an Chomhairle an ról a d’fhéadfadh a bheith ag camchuairteanna maidir le cleachtais ealaíne ardchaighdeáin a sholáthar do dhaoine i réimse foirmeacha ealaíon, agus ar an ábhar sin chuir sí tús in 2006 leis an tionscadal mór taighde gníomhaíochta ‘Turgnamh na Camchuairte’.  Cuireadh tuarascáil ar fáil faoi i Meán Fómhair 2008 agus rinne an Chomhairle machnamh cúramach ina dhiaidh sin faoin bhfreagra ab fhearr a d’fhéadfaí a thabhairt ar a torthaí agus a moltaí, agus é sin a dhéanamh laistigh de réimse iomlán tosaíochtaí beartas na Comhairle Ealaíon. Toradh díreach an phróisis mhionsonraithe uileghabhálaigh sin is ea an beartas nua i leith camchuairteanna. 

Plean lena chur i bhfeidhm

Forbrófar plean lena chur i bhfeidhm le haghaidh gach foirm ealaíon faoi gach ceann de na ceannteidil a shocraigh an Chomhairle:

1.      Scéimeanna Camchuairte

2.      Tacaíochtaí teicniúla

3.      Príomh-mhaoiniú léirithe

4.      Príomh-mhaoiniú láithreoireachta

Tá an obair seo ar bun faoi láthair.

